
				এই পৃষ্ঠাটোৰ বৈধকৰণ হৈছে
১০
স্তুতিমালা





বিশ্বেশ্বৰ বিশ্বৰূপ বিঠল বামন।

বাসুদেব বনমালী বন্ধ বিমোচন॥

দামোদৰ দিব্য সিংহ দৈত্যৰ দমন। 

দৈবকী হৃদয়ানন্দ নন্দৰ নন্দন॥

মুকুন্দ মুৰাৰি হৰি মুষ্টিৰ মৰ্দ্দন।

খঞ্জকেশ মহাবাহু কেশি নিসূদন॥

কেশৱ কমলাকান্ত কমলাৰ পতি।

কাতৰে কাকৃতি কৰোঁ সাধা মোৰ গতি॥

ভূধৰ ভুবনানন্দ ভূত ভাবন।

ভাবগম্য ভবনাথ ভবৰ কাৰণ॥

জগন্নাথ জনাৰ্দ্দন জাত্য বিনাশক॥

জগতৰ পতি জয় জগত পালক।

চিদানন্দ চিৎৰূপ শ্ৰীমধুসূদন॥

চক্ৰধাৰী চতুভুজ ঢানুৰ মৰ্দ্দন।

শ্ৰীকৰ শ্ৰীনাথ সোম্য শ্ৰীবৎস লাঞ্ছিত॥

শ্ৰীধৰ কৰুণাময় ভকত বাঞ্ছিত।

যোগেশ্বৰ যজ্ঞপতি যশোদা নন্দন॥

যোগীৰ হৃদয়ানন্দ আনন্দ বৰ্দ্ধন।

শালগ্ৰাম শিলাৰূপী শঙ্খচক্ৰধৰ॥

সুৰাসুৰে সদা সেৱে জুৰি দুই কৰ॥

ত্ৰিবিক্ৰম তপোমূৰ্ত্তি ত্ৰিতাপ নাশন।

তুলসীৰ প্ৰিয় তুমি জগত বন্দন॥

